
小麗老千（劉小麗）講到明會參加立法會九龍西補選，不過有

啲嘢佢就講得無咁明，就係佢點樣睇「自決」嘞，最新嘅講法係

「生活上有自主、社會自強」，句嘢萬能key到放諸任何政黨都啱用。以為咁就過到

選民同選舉主任骨？錯晒！有網民摷返佢喺前年立法會選舉嘅「自決1.0」版本，當時

佢話「自決」就係要「掙脫基本法框架」，仲話要捍衛「港獨」作為「自決」選項

𠻹，嗰陣「獨」味真係隔住個mon（屏幕）都聞得到！ ■香港文匯報記者 陳庭佳

自話「自決」圖避DQ？
老千「獨」史罄竹難書

超強颱風「山竹」本
月 16日襲港，釀成廣
泛地區水浸及塌樹，險

情處處，交通陷於癱瘓。翌日早上公共巴
士接近全面停駛，東鐵線成為大部分新界
東居民上班的唯一選擇，卻處於災後復原
階段，斷斷續續的服務令大批市民滯留，
「迫爆」車站、月台及車廂，當中尤以大
圍站為甚，場面如同「走難」，市民怨聲
載道。東鐵線無法恢復正常運作，而專營
巴士公司又基於道路情況惡劣而暫停服
務，這都超出了政府的預計，令當局陷於
應對失據的尷尬境地。

復工上班難「呼籲」未見效
風後不但留下了滿街的頹垣敗瓦，還留下了

「無車搭點返工」的爭議。有意見指出，特首
應引用香港法律第二百四十一章《緊急情況規
例條例》宣佈停工，但當中涉及「緊急情況或
危害公安的情況」的定義，可能引起法律爭
議。然而，政府縱然沒有法律基礎下令「停
工」，但是否可以宣佈非緊急部門的公務員
「停工」？甚或與港交所及銀行業界協商「休
市」？相信也能達至「停工」的效果。這是否
比「呼籲再呼籲」更積極及「貼地」？
回看16日晚，當局已知悉東鐵線服務受阻

及巴士停駛，亦應預計市民上班必然出現混

亂，卻只發出例行的新聞稿，提醒僱主「彈
性處理」僱員遲到及缺勤。
到了17日，大混亂如期發生，當局除了重

複上述的論調外，並沒有任何應對措施。就
連政府部門內部也是在當日下午才收到正式
通知，可以「彈性處理」下屬遲到及缺勤。
政府作為城市管理人，風後的應變顯得僵化
及「離地」。
筆者認為今次事件，明顯是風災善後出現

了特殊情況，令市民復工出現嚴重的困難，
其性質上較接近僱員保障問題，即「無車搭
點返工」、「返唔到工點處理」。故此，當
局可考慮從「颱風及暴雨警告下的工作安
排」及相關《僱傭條例》着手，在現有的機
制下作出特別情況的處理。

倡研「特殊期」視作「惡劣天」
其中一個方法是研究立法，讓特首在特殊

情況可以宣佈某日或某時段為「特殊狀況時
期」，而相關的工作安排、僱員保障及勞工
保險事宜，則視作如同惡劣天氣下（在八號
或以上風球或黑色暴雨警告生效期間）工作
安排一樣。由於社會各界均熟習惡劣天氣下
工作安排，只要將這個安排延伸至「特殊狀
況時期」，操作上應不會遇到太大問題。

■立法會議員 陳克勤
（標題及小題為編者所加）

災後應變陷「僵化」宜研立法惠勞僱
年輕人何苦難為年

輕人呢？「中箭」班
人雖然年紀漸長，已

經俾反對派中人恥笑為「成年政棍」，但
當中都有唔少學生，而佢哋似乎特別鍾意
搵返啲再細啲嘅學生嚟開刀。「中箭」嘅
膠柔（何嘉柔）喺早前「山竹」過後化濃
妝、露晒腰，戰鬥格咁款去搬樹，呃like
唔成反吸嬲，結果呢期咪改變策略，直接
踩到去校園做街訪博出鏡，順便又再提返
「佔中」。結果大部分受訪學生都話唔同
意「佔中」，「中箭」就繼續擺段片出
嚟，形容到佢哋好無知咁，等人網絡公審
班學生，有網民都忍唔住爆粗留言，叫佢
哋「放過啲學生啦」。

答案唔啱嘴 出片踩學生
「中箭」早前喺 fb上載咗條片，以

「『雨傘運動』食得架（㗎）？」為題，諗
住再度炒起「佔中」刷存在感，直接踩入校
園做街訪，問班中學生點睇「佔中」。可能
佢哋一直以為班學生會成功俾「中箭」洗
腦，誤信「佔中」冇問題，點知收返嚟嘅回
應絕大部分都唔啱佢哋心水。
有同學仔話「佔中」係「一啲唔好嘅記

憶，對於香港嚟講，咁就搞到啲街坊唔敢

出街」，又形容班人「曳」，係「一班暴
動嘅人」，坦言「唔想參與呢啲活動」，
其實睇完都幾慶幸同學仔冇受佢哋影響。
「中箭」搞唔成班學生，仲要問到一面

屁，又點會肯罷休呢？於是就有理冇理，
直接將段片掟上facebook，再話「唔同下
一代講呢段歷史，唔俾（畀）下一代討論
政治，真係對佢地（哋）好？」暗踩反
「佔中」嘅同學，再讚嗰班同佢哋意見一
致嘅人「毋忘初衷」喎。

講咁多，都係想網民畀返啲顏色反「佔
中」嘅同學仔啫。「Danny Tsui」攻擊
道：「依（）啲咪港豬同標準蝗蟲既
（嘅）垃圾思想！」「Li Hoi Man」鬧
爆：「00後真係好辣殺（垃圾）！」

網民批迫人表態食死貓
不過，都有班網民睇唔過眼「中箭」

嘅低莊手段。「莫賓尼」就質疑明明有
同學仔話唔了解「佔中」，個膠柔都迫
人表態：「點解唔俾（畀）佢哋理解件
事先問佢哋立場？大部份（分）都未知
件事係點，你問佢哋立場又有咩意思？
咁樣俾（畀）隻死貓俾（畀）班受訪
者，仲要俾（畀）片出嚟等人label（標
籤）佢哋，你哋作為一個青年力量嘅政

黨，係咪想行老屎忽路線？」
「Sandy Leung」就感嘆班學生講真話

都俾人公審：「只怪現今既（嘅）香港連俾
（畀）意見都怕被批鬥。」「Ng Pak
Kong」就叫「中箭」唔好再搞學生：「×
街，放過D（啲）同學，唔好搞人喇，等人
可以專心讀書啦。」■香港文匯報記者 何西

又提「佔中」蝦細路「中箭」街訪玩迫害

香港文匯報
訊（記者 鄭治
祖）歷史文物
見證香港的發
展，也是社會
獨一無二的寶
貴資產。為了
解政府如何在
持續發展和文
物保育兩者之
間取得平衡，
青年民建聯主
席顏汶羽、副
主席林琳及胡
綽謙等一行 20
人在馬會代表
陪同下，在剛過去的周日到訪大館，並參觀
了大館當代藝術館、賽馬會立方、警察總部
大樓及營房大樓等建築物。
大館前身為中區警署建築群，經活化工程

後，將提供多個多用途場地，讓不同機構及駐
場藝術家合作舉辦各種活動、展覽、節目等。
除豐富了香港的文化，也為公眾展示香港、亞
太區，以至全球各地最優秀的電影、攝影、音

樂、表演藝術、設計、文化及歷史文物。
顏汶羽在參觀結束後表示：「青民一直關

心文化保育與傳承，我們建議政府設立『自
然保育基金』，解決保育與私人土地發展的
矛盾，並為保育歷史建築物提供資金。基金
的資金可用作收購、租賃或其他方式對有保
育價值的私人土地或歷史建築物進行更有效
的保育及管理。」

香港文匯報訊（記者 鄭治祖）民建聯
立法會議員鄭泳舜位於石硤尾的辦事處昨
日舉行開幕禮。鄭泳舜致辭時，笑言自己
是「南山仔」，形容自己「在這附近地區
長大，對這裡一磚一瓦都非常清楚」。他
感恩其首個屋邨辦事處坐落於此，並強調
自己出任立法會議員半年以來，一直堅持
「為市民做實事，不要搞分化」的信念。
位於深水埗大坑東邨的鄭泳舜辦事處
昨日舉行開幕禮，多名嘉賓包括財政司
司長陳茂波、食物及衛生局前局長高永
文、保安局前局長黎棟國，以及民建聯
主席李慧琼到場主禮。

承諾用心服務市民
鄭泳舜表示，在屋邨開設辦事處是為
了更好服務市民，「辦事處地方雖然有
限，但自己的心和誠意無限」。他自
言，「祖母居於南山邨，自己童年也在
這一區度過，爸爸當年也在這裡做地區
服務」，見證社區的發展和鄰里間互助
的關係，他承諾會用心服務社區，繼續
在立法會內為街坊市民發聲。
陳茂波致辭指，自己和鄭泳舜都是

「南山仔」，「南山邨前身是木屋區，
自己童年時也曾居住於此，後來遷入大
坑西新邨，直至大學畢業」，故他對這
區也很有感情。他續說，特區政府非常
重視地區工作及與區議會關係，「在過
去兩年，均有撥款處理地區工作，例如
去年撥出200億元，推動興建地區體育及
公共服務設施，而今年亦有撥款，在全

港十八區推動社區項目。」
民建聯主席李慧琼致辭時形容，鄭泳

舜是非常用心和勤力的人，「最近颱風
襲港後，阿舜第一時間落區協助善後工
作，並約見勞福局，討論打工仔在災後
的上班安排。」她希望大家支持阿舜在
地區的工作，「有做得好的，請給予鼓
勵；有做得不好的，希望多多提醒。」

阿舜屋邨開議辦 為民發聲 青民訪大館 倡設保育基金

為咗唔會被DQ（裁定提名資格無效），小麗
老千早前刪咗啲佢網站嘅內容，好似係佢提

到「香港人有『政治自決』的權利」、「中共對香
港並沒有自有的、不需尊重香港人意願的主權與統
治權」嘅大作，同埋提到「為香港爭取『前途自
決』」嘅「我的信念」都刪咗，真係信念都無埋。
佢回覆傳媒查詢時就話唔支持「港獨」，自己支持
嘅「自決」係「生活上有自主、社會自強」，仲有
佢從來都無提倡「主權自決」或者「公投」喎。

網民挖撐「獨」料 曾言「捍衛『港獨』」
查實佢呢兩年以嚟講咗咁多「自決」同「港
獨」嘅嘢，邊刪得咁多吖？好似睇落成立咗無耐
嘅facebook專頁「狙擊政棍小隊」，隨手就搵咗
前年佢一篇「獨」到出汁嘅聲明。篇聲明仲落咗
「中箭」（「香港眾志」）同朱凱廸個名，係反
對DQ啱啱收咗檔嘅「香港民族黨」召集人陳浩
天嘅，不過點睇都係似宣傳緊乜嘢係「自決」。
聲明提到，「民主自決」就係要超越所有對人

民嘅限制，包括基本法嘅限制，以民主方式畀人
民決定自身命運同香港前途，「若香港人要決定
未來，自主命運和前途選項，我們不得不從『基
本法是唯一基礎』的思想框架中掙脫，香港的命
運應由香港人決定，而非基本法，更非北京或香

港政府。」佢哋仲話定必捍衛「港獨」作為港人
「自決前途」嘅選項𠻹。

曾寸蟲泰跪低 回力鏢又打臉
「狙擊政棍小隊」仲好似嫌網民唔夠花生食，

整多一單：同樣喺前年選舉，熱狗（「熱血公
民」）阿蟲泰（鄭松泰）簽咗確認書，無簽嘅小
麗老千就寸佢跪低，話政治人物要喺大是大非嘅
問題上堅守原則，「政治人物的操守，反映他在
重要關頭會否為一己私利而背棄選舉承諾。他的
可信和可靠程度，是市民選擇一個代議士的重要
根據。」短短兩年，小麗老千嘅「自決」就由
「掙脫基本法框架」、「捍衛『港獨』選項」轉
到去「生活自主」，呢句真係大大個回力鏢車返
落自己塊臉度！
為咗令更多人知道小麗老千點樣老千法，「狙

擊政棍小隊」仲喺facebook落廣告𠻹，專頁管理
員就話：「係呀，嘥咗我成80蚊㗎，請大家多多
share（分享），要宣揚政棍嘅真面目，特別𠵱 家
就快補選！……特別嗰啲雙重標準假民主玩欽
點，迫退其他人嘅政棍，必遭天譴，×街死！」
「Bambi Lam」就覺得，「Plan B」你呃人

（李卓人）如果有睇呢個post（帖文）隨時偷笑
緊，「佢正想執二攤！」

香港文匯報訊（記者 鄭治祖）立法會九
龍西補選的提名期將於下周二開始，食物及
衛生局前政治助理陳凱欣表示，自己在風災
過後，與街坊市民一起做地區善後工作，令
她反思是否可憑過往在傳媒及政府工作的經
驗貢獻社會，故積極考慮參加補選。她表
示，自己會走真誠及獨立路線，正邀約各黨
派及團體聽取意見，及爭取大家支持。
陳凱欣昨日見媒體時表示，近日「山竹」

襲港，看到不少義工自發清理樹木，十分辛
勞，她亦深受感動，並因此反思自己能否憑
過往在傳媒及政府工作的經驗，參與補選。
她憶述，自己在風災過後，曾與義工一起在
社區做善後工作，「上個禮拜打風期間，恰
巧經過南山邨，見到一個人搬不走塌樹，但
街坊集合力量幫忙，令我明白只要大家團
結，不怕辛苦行出嚟。」
陳凱欣表示，自己會走真誠及獨立路線，

正邀約各黨派及團體聽取意見，及爭取大家
支持。
至於選舉經費方面，陳凱欣表示自己於昨

日才積極考慮參選，坦言選舉經費是自己參
選的考慮因素之一，正在思考如何籌集資
金。

高永文讚聯繫「做得好好」
陳凱欣的前上司、食衛局前局長高永文昨

日在同一場合表示，明白是否參選對陳凱欣
是一個困難的抉擇，「好開心見到她正積極
考慮參選，會在所有方面盡力支持她。」他
又大讚陳凱欣過往的工作盡心盡力，在聯繫
立法會、區議會和地區組織都「做得好
好」，與地區組織建立良好關係，相信是她
最大的後盾。
出席同一活動的民建聯主席李慧琼被問到

會否支持陳凱欣參選時，她說暫時未聽到對
方宣佈參選，若陳凱欣日後來拜訪，會慎重
考慮，又指需要經過中委會的程序和決定。

■青年民建聯早前到大館參觀。

■繼上次露腰去搬樹之後，膠柔呢次就直
踩校園騷擾學生。 fb截圖

■■賓主一同切燒豬賓主一同切燒豬。。
香港文匯報記者曾慶威香港文匯報記者曾慶威 攝攝

■小麗老千借啲意搬弄「自決」意思，諗住博過骨入閘參加九西
補選，但有網民回帶返佢個「自決1.0」版本，其中講到明要捍
衛「港獨」作為「自決」選項，睇嚟佢陣「獨」味都幾難洗清。

facebook圖片

■陳凱欣與支持者合影。
香港文匯報記者曾慶威 攝

